
					Gwirwyd y dudalen hon


Daw blwyddau llid a bloeddiad,

Du hin, ar warthaf dy had!

Clyw! ddolefau, briwiau bron,

O'r Tŵr Gwyn[1] mae'r taer gwynion;

Dy hilion, mewn du alaeth,

O dan gudd, leiddiaid, yn gaeth!

A mynych gwna cromeni

Y Tŵr cras watwor eu cri

Ni adewir o'r diwedd

Wr o dy sil ar dy sedd.












"Ha! ha! 'r dwyrain egyr ei dorau,—

Ai cwrel sydd yn lliwio cyrrau

Creigydd, moelydd, a du gymylau?

Nage, gwawrddydd glân, eirian oriau,

Wiwber anwyl sydd ar y bryniau;

Gwelwch Gymru ar fynydd golau,

A'n iach wyrion o'i chylch yn chwarau,

(Rhos sy' o danynt ar sidanau,)

Hust! ust! ust!—mae'n dyfod i'm clustiau,

Gathl enwog oddiar ei thelynau,—

Cerddorion a Beirdd, heirdd eu hurddau,

Yn dorf bloeddiant,—'Wi! darfu blwyddau

Yr ochain anwar a chynhennau;'—

Par y dôn i'm hyspryd innau—roi llam,

Mwy e grychneidia'm gorwych nwydau.












"Daw dyddiau mâd a diddan,

A mawr lwydd i Gymru lân;

Dyddiau bwrcaswyd iddi,

Ar dy ddichell dywell di;

O Dduw Ner daw'r hoewder hwn,

I'n Duw eilchwyl diolchwn





	↑ Man y llofruddiwyd llawer o hil Edward

